
MICROPLASTICOS NO ECOSISTEMA MARINO:
ORIXE, IMPACTO E XESTION

Os habitos de producion e consumo actuais provocan a acumulacion de residuos plasticos nos ecosistemas a un ritmo alarmante. A
presenza de microplasticos no medio marifio representa un problema especialmente grave debido ao seu pequeno tamafio e ubicuidade.
Estas particulas poden ser facilmente inxeridas pola fauna, ao tempo que absorben e concentran compostos toéxicos presentes na
auga circundante, transferindoos & cadea tréfica. Todo isto evidencia a necesidade urxente de atopar solucions eficientes que permitan

xestionar a contaminacion por microplasticos.

INTRODUCION

Os plasticos son polimeros sintéticos derivados de combustibles fésiles
e, en ocasions, de biomasa. No ano 2019 producironse preto de 370
milléns de toneladas de pléstico no mundo e estimase que, en 2050,
esta industria sera responsable do 20% do consumo total de petréleo
(PlasticsEurope, 2020). De acordo co Programa das Nacions Unidas para
0 Medio Ambiente (UNEP, 2018), tan s6 un 9% dos residuos plasticos
totais producidos no mundo foi reciclado. A maioria deles rematan a sua
vida en vertedoiros ou no medio ambiente, especialmente nos océanos,
onde constitlien 0 80-85% do lixo marifio (Auta et al., 2017).

A maior parte dos plasticos non son biodegradables. Descompofien
lentamente en fragmentos mais pequenos, denominados microplasticos
(<5 mm) e nanoplasticos (<1 micra). Atendendo & sta orixe, 0s
microplasticos podense clasificar en primarios ou secundarios. Os

AR Y AN

Os plasticos dun s6 uso son a fonte principal de microplasticos secundarios.

microplasticos primarios son fragmentos que se liberan directamente
ao medio ambiente cun tamafio igual ou inferior a 5 mm, xa que son
expresamente fabricados para aplicacions industriais ou domésticas.
Estan presentes en prendas sintéticas, produtos de limpeza ou
produtos de coidado persoal, como exfoliantes faciais, pastas de dentes
ou protectores solares. Por outra banda, considéranse microplasticos
secundarios aqueles que se forman pola descomposicion de plasticos
de maior tamafio debido & accién da radiacion ultravioleta ou a abrasion
mecanica (Auta et al., 2017). Os plasticos dun sé uso, como botellas
de auga, bolsas ou pallas, son a fonte principal de microplasticos
secundarios no medio ambiente (UNEP, 2018).

O obxectivo deste traballo € achegar unha vision actualizada da
contaminacion por plasticos no medio marifio. Para iso, levouse a cabo
unha busca sistematica en internet e literatura académica, procurando

Os microplasticos (<5 mm) pédense atopar na superficie dos océanos, na columna de auga, no fondo marifio, na costa e na biota.

informacién sobre a orixe dos residuos plasticos e o seu impacto nos
ecosistemas marifios. Tamén se inclie unha analise dos posibles
sistemas de xestion destes residuos para a minimizacion do seu
impacto ambiental.

IMPACTO DOS MICROPLASTICOS

No medio marifio os microplasticos pédense atopar na superficie dos
océanos, na columna de auga, no fondo marifio, na costa e na biota
(Lusher et al., 2017), pero o volume de plastico en cada unha destas
contornas e o fluxo entre elas ainda se descofiece. Grazas a modelos
de distribucion espacial, localizaronse as zonas de acumulacion a nivel
mundial, facéndose patente a enorme diferenza que hai entre areas de
caracter rexional e local (Lusher et al., 2017). As areas mais afectadas
pola acumulacién destes microplasticos son o mar Mediterraneo, os
mares do leste e o sueste asiatico asi como as zonas de converxencia
ecuatorial ao norte do Atl&ntico e do Pacifico (Lusher et al., 2017).

Os plasticos refugados no mar, como poden ser bolsas da compra,
atraen aos animais marifios pola sta cor vistosa, cheiro e polas algas
que medran sobre eles, mentres que os micro e nanoplasticos son mais
facilmente inxeridos polo seu pequeno tamafio e a sua omnipresencia no
medio marifio (Ganesh et al., 2020). Este pequeno tamafio permitelles
atravesar barreiras bioléxicas, penetrando nos tecidos e acumuléndose
no organismo e en varias cadeas alimentarias. Ademais, os microplésticos
son o substrato idoneo sobre o que viven invertebrados, microalgas,
fungos, bacterias ou virus (Lusher et al., 2017), e excelentes vectores para
a transmisién de patoxenos a longas distancias (Ganesh et al., 2020),
chegando a causar un gran impacto ambiental.

Os microplasticos contefien unha mestura de produtos quimicos que
se poden filtrar no ambiente e tamén poden absorber substancias
persistentes, bioacumulantes e toxicas que se atopan no medio marifio
(Lusher et al., 2017). Cando se acumulan van liberando produtos toxicos
que causan graves problemas aos organismos, como mortalidade ou
efectos subletais, danos fisicos e maior probabilidade de mutaciéns

moleculares (Ganesh et al., 2020). O nivel de toxicidade nos organismos
dependera da dose de contaminacién, a natureza do polimero, o
tamario, a quimica da superficie e a hidrofobicidade ou capacidade de
repeler a auga da sta superficie.

A inxesta de microplasticos por parte da fauna marifia afecta a 220
especies, das cales 0 55% son especies de importancia comercial
(mexillons, lagostinos, anchoas) (Lusher et al., 2017). Entre as especies
silvestres, atoparonse microplasticos no seu sistema dixestivo en
pequenas cantidades. Poucos traballos cientificos estudaron o impacto
dos microplasticos sobre a poboacion, polo que hai escasa informacion
referente 4 sua capacidade para alterar os procesos ecoldxicos € a
sta transferencia na cadea trofica (Lusher et al., 2017). En estudos
de laboratorio observouse que tanto os plasticos convencionais como
o0s biodegradables afectan a riqueza de especies. Tamén se viu que
0s organismos expostos a unha gran concentracion de microplasticos
tefien dificultades nos procesos de fecundacion, supervivencia larvaria
e desenvolvemento (Lusher et al., 2017). Estes achados suxiren que a
exposicion constante a altas concentracions de micro e nanoplasticos
poderia alterar toda a rede alimentaria no medio marifio (Ganesh et al.,
2020).

Ainda non se cofiece ben o destino nin o comportamento dos
microplasticos e nanoplasticos no ecosistema debido a que o seu
desprazamento & complexo e depende de varios factores, como a
flotabilidade, a bioincrustacion, o tipo, tamafio e forma dos polimeros,
0 vento, as correntes locais e de gran escala ou a accién das ondas
(Lusher et al., 2017).

XESTION DE PLASTICOS

Os residuos plasticos acumulanse nos ecosistemas acuaticos a un ritmo
crecente e alarmante e é por iso que xorde a necesidade urxente de
atopar soluciéns eficientes e sostibles co medio ambiente que permitan
reducir a sUa taxa de acumulacién, asi como as stias consecuencias
ambientais.

Son necesarias politicas para reducir a sua taxa de acumulacion e as consecuencias
ambientais.

O impacto negativo dos residuos plasticos esta a mobilizar aos paises
para tratar de pofier solucion a este problema a nivel local, nacional
e internacional. Unha proba diso son as 28 politicas internacionais
establecidas entre os anos 2000 e 2019 para erradicar a contaminacion
de plasticos (Schmaltz et al., 2020).

A UNEA (Asemblea das Naciéns Unidas para o Medio Ambiente)
propuxo multiples resoluciéns, como a Resolucion 4/6 Lixo plastico e
microplasticos marifios, 2019; a Resolucion 4/7 Xestion ambientalmente
racional dos refugallos, 2019; e a Resolucion 4/9 sobre a contaminacion
por produtos plasticos dun s6 uso.

O compromiso dos gobernos tamén aumentou notablemente,
centrandose en prohibiciéns, impostos, tarifas, uso alternativo doutros
materiais e esforzos voluntarios como “campafias de reducién e
reutilizacion” para tratar a problematica das bolsas e os plasticos dun
sO uso, fomentar o non-uso ou reducion de plasticos, e promover a
reciclaxe. Por outra parte, a nivel rexional adoptaronse medidas como
as implantadas en 2019, cando se aprobaron ao menos 39 documentos
para a eliminacion dos residuos plasticos mediante declaraciéns de
apoio e plans de accidn rexionais (Schmaltz et al., 2020).

Ainda asi, é importante salientar que, a pesar dos esforzos politicos,
os resultados non son os esperados. Isto pode deberse & existencia
dunha gobernanza fragmentada nas xurisdicions nacionais e locais,
que facilita eludir responsabilidades, asi como 6s intereses comerciais
e politicos que prevalecen por enriba da proteccion dos ecosistemas
marifios (Dauvergne, 2018).

Na actualidade, as medidas de xestion existentes podense clasificar
principalmente como medidas de prevencion ou medidas de recollida e
tratamento de residuos plasticos, ambas baseadas maioritariamente na
lexislacion, concienciacion cidada e innovacion tecnoldxica.

Os métodos habituais de tratamento son a incineracion, os vertedoiros
e a reciclaxe. Non obstante, os dous primeiros tefien impactos moi
negativos no medio ambiente, xa que provocan a liberacién de gases
e lixiviados, e ainda que a reciclaxe é unha boa alternativa, presenta
alguns inconvenientes debido a que s6 unha pequena porcentaxe dos
refugallos se poden tratar. Ademais, o uso de colorantes e aditivos no
proceso de producion de plastico, a contaminacién durante o uso e a
perda de producién durante a reciclaxe supofien un verdadeiro desafio
para lograr plasticos reciclados de alta calidade e cuxo custo non sexa
excesivo (Shen et al., 2020). O prezo é outro punto clave, xa que a

producion de plastico non reciclado segue sendo mais barata, o que
supdn un gran problema ao tratarse dun proceso consolidado e cuxo
uso esta altamente globalizado.

Actualmente, a maioria das tecnoloxias existentes estan orientadas a
previr as fugas de plasticos nas vias fluviais ou a recoller os residuos
plésticos existentes no ecosistema.

Outra das opcions é a producion e uso de plasticos biodegradables,
unha solucién que ainda debe de ser estudada e optimizada, xa que o
proceso de biodegradacion destes plasticos necesita certas condiciéns
ambientais que non sempre se dan. De momento, os custos de
producion seguen sendo entre 3 e 10 veces superiores aos do plastico
convencional (Shen et al., 2020), polo que ainda urxen melloras para
que esta alternativa sexa realmente aplicable.

CONCLUSIONS

A contaminacion marifia derivada da presenza de residuos plasticos é
un problema ambiental transfronteirizo que afecta tanto & biodiversidade
e ecosistemas marifios, como aos sectores industriais vinculados aos
mesmos, presentando por tanto un risco potencial para a seguridade
alimentaria e satide humana.

Dado que a tendencia apunta a un aumento o uso de plastico no
futuro,urxe atopar soluciéns eficaces e sostibles. Ainda que na
actualidade existen diversos mecanismos para eliminar ou reducir a
cantidade de plastico no medio ambiente e nos ecosistemas marifios,
non existe unha forma milagrosa de xestionar estes residuos. A
solucién mais adecuada é a combinacion eficaz de medidas de distinta
natureza (politicas, educativas e tecnoléxicas) que excluan os intereses
econdmicos e politicos, primando o equilibrio dunha economia circular e
onde prevaleza a importancia de manter ecosistemas sans.

